
Unión del Pueblo Navarro talde parlamentarioari atxikitako foru parlamentari Félix Zapatero Soria jaunak idatziz erantzuteko galdera egin du –2024ko apirilaren 29ko 202402577 irteera zenbakia du Nafarroako Parlamentuan– NEKP Basoa deritzon proiektuaren hainbat alderdiri buruz (11-24/PES-216). Hona Ekonomia eta Ogasuneko kontseilariak horri buruz ematen dion informazioa: 
1. NEKP Basoaren proiektua abian jarri zen Nafarroan karbono hustuleku ofizialen sorrera sustatzeko, basoberritzen lagundu ahal izateko azken urteotako sute hondatzaileak pairatu behar izan dituzten udalerrietako udalentzako kosturik izan gabe. Erakunde pribatuek parte har dezatela lortu nahi da jarduketa horiek finantzatzeko beren emisioen zati bat konpentsatzearen truke. Ildo horretatik, lehenesten den irizpideetako bat da erraustutako lurrak udaletako herri-lurrak izan daitezela, aurretik baso katalogazioa dutenak, edota basoko gisa katalogatuak izatera pasatzen diren nekazaritza-lurrak. 
2. NEKP Basoa deritzon proiektuak sustatu nahi du erraustutako baso-lurrak basoberritu daitezela, karbono hustuleku ofizial bihurtzeko, enpresa pribatuek finantzaketan parte hartzearen bidez; horrenbestez, proiekturik badago karbono hustuleku ofizialtzat katalogatua izateko betekizun teknikoak betetzen dituena eta departamentu eskudunaren baimena duena, aztertzen ahal da. 
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez. 
Iruñean, 2024ko maiatzaren 27an. 
Ekonomia eta Ogasuneko kontseilaria: José Luis Arasti Pérez 
 
 
